
Dr. Che Rosli bin Che Mat [ Hulu Langat ] minta PERDANA 

MENTERI menyatakan Program Tenaga Nuklear yang dikemas kini 

dan bilakah Kementerian akan mengumumkan Program Maklumat 

Awam dan Penerimaan Awam (Public Information and Public 

Acceptence-PIPA) untuk nuklear. 



JAWAPAN: Y.B. DATO' MAH SlEW KEONG 

MENTERI Dl JABATAN PERDANA MENTERI 

Sehingga kini, Kajian Perundangan dan Kawalseliaan Tenaga Nuklear 

telah siap pada akhir tahun 2013. Hasilnya adalah draf Rang Undang

Undang Kawalseliaan Tenaga Atom untuk menggantikan Akta 

Pelesenan Tenaga Atom (Akta 304) 1984. 

Di samping itu, Kajian Kemungkinan, atau dengan izin, Feasibility 

Study, dan penyediaan Pelan Pembangunan lnfrastruktur Kuasa 

Nuklear, atau dengan izin, Nuclear Power Infrastructure Development 

Plan (NPIDP), pula dijadualkan siap pada tahun 2015. 

Kajian pemilihan tapak yang sesuai untuk pelaksanaan loji janakuasa 

nuklear pula akan hanya dimulakan setelah mengambilkira hasil 

kajian pendapat umum tersebut. Oleh itu, lokasi tapak yang sesuai 

belum diperolehi. 

Kajian pendapat umum tersebut bertujuan untuk mengenalpasti 

pendapat umum dan isu-isu yang dibangkitkan oleh mereka mengenai 

penggunaan tenaga nuklear pada peringkat kebangsaan. Kajian ini 

akan dimulakan dan dijangka siap pada tahun 2015. Hasil kajian ini 

akan digunakan untuk merangka program penyebaran maklumat yang 

menepati keperluan maklumat untuk disampaikan kepada masyarakat 

umum. 

Sekian, terima kasih. 

